
[bookmark: _GoBack]სსიპ „სახელმწიფო სერვისების განვითარების სააგენტო“ (შემდგომში - სააგენტო), წარმოდგენილი სააგენტოს მხარდაჭერის დეპარტამენტის დირექტორის/სააგენტოს თავმჯდომარის მოადგილის, ნინო ინწკირველის სახით, სსიპ „მონაცემთა გაცვლის სააგენტო“ (შემდგომში - მონაცემთა გაცვლის სააგენტო), წარმოდგენილი მონაცემთა გაცვლის სააგენტოს თავმჯდომარის, ირაკლი გვენეტაძის სახით, საქართველოს შრომის, ჯანმრთელობისა და სოციალური დაცვის სამინისტრო (შემდგომში - სამინისტრო), წარმოდგენილი მინისტრის პირველი მოადგილის, დიმიტრი მახათაძის სახით და სსიპ “სოციალური მომსახურების სააგენტო” (შემდგომში - მომსახურების სააგენტო), წარმოდგენილი მომსახურების სააგენტოს დირექტორის მოვალეობის შემსრულებლის, ნოე ქინქლაძის სახით, შემდგომში ერთობლივად წოდებულნი როგორც - მხარეები,
„სახელმწიფო სერვისების განვითარების სააგენტოს შესახებ“ საქართველოს კანონის მე–4 მუხლის მე–3 პუნქტის, „პერსონალურ მონაცემთა დაცვის შესახებ“ საქართველოს კანონის  მე–5 მუხლის „ბ“  და „გ“ ქვეპუნქტის, „საჯარო სამართლის იურიდიული პირის - მონაცემთა გაცვლის სააგენტოს შექმნის შესახებ“ საქართველოს კანონის მე-6 მუხლის „დ“ ქვეპუნქტის, „ადმინისტრაციული ორგანოების მიერ სახელმწიფო სერვისების განვითარების სააგენტოსა და საქართველოს საგარეო საქმეთა სამინისტროს საკონსულო დეპარტამენტში არსებული მონაცემებით სარგებლობის, აგრეთვე სისხლისსამართლებრივი დევნის და ოპერატიულ-სამძებრო საქმიანობის განხოციელების მიზნით აღნიშნული მონაცემების გაცემისა და გაცვლის წესის შესახებ“ საქართველოს იუსტიციის მინისტრის, საქართველოს საგარეო საქმეთა მინისტრისა და საქართველოს შინაგან საქმეთა მინისტრის 2010 წლის 26 თებერვლის №40-№61-№222 ერთობლივი ბრძანების, „საჯარო სამართლის იურიდიული პირის – სოციალური მომსახურების სააგენტოს დებულების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2007 წლის 27 ივნისის №190/ნ ბრძანებით დამტკიცებული დებულების მე-2 მუხლის პირველი და მე-2 პუნქტებისა და მომსახურების სააგენტოს 2014 წლის ___________ის №________ წერილის (სააგენტოში რეგისტრირებული: №__________, _________წ.) შესაბამისად, წინამდებარე ხელშეკრულებით თანხმდებიან შემდეგზე:
1. ხელშეკრულების საგანი
ხელშეკრულების საგანია სააგენტოს მონაცემთა ელექტრონულ ბაზაზე მომსახურების სააგენტოს რეალურ დროში დაშვება, აღნიშნულ ბაზაში ფიზიკურ პირზე არსებული ინფორმაციის სამინისტროს ინფორმაციული ტექნოლოგიების ინფრასტრუქტურის (შემდგომში - სამინისტროს ინფრასტრუქტურა) და მონაცემთა გაცვლის სააგენტოს მონაცემთა გაცვლის ერთიანი სისტემის (შემდგომში – მონაცემთა გაცვლის ინფრასტრუქტურა) მეშვეობით ხელშეკრულებით დადგენილი წესით/ფარგლებში მომსახურების სააგენტოსათვის მიწოდების მიზნით.

2. კავშირის უზრუნველყოფა 
2.1 მომსახურების სააგენტოსათვის ინფორმაციის მიწოდება ხორციელდება სამინისტროს ინფრასტრუქტურისა და მონაცემთა გაცვლის ინფრასტრუქტურის მეშვეობით.
2.2 სამინისტროს ინფრასტრუქტურისა და მონაცემთა გაცვლის ინფრასტრუქტურის მეშვეობით მომსახურების სააგენტოსათვის ინფორმაციის მისაწოდებლად მხარეთა შორის კავშირი მყარდება დახურული კერძო ქსელის (VPN) საშუალებით, რომელიც აიგება ინტერნეტ სერვის პროვაიდერის საკომუნიკაციო არხების ბაზაზე. დახურული კერძო ქსელის აგებისას გამოყენებული ქსელური მოწყობილობა უნდა აკმაყოფილებდეს შემდეგ მინიმალური მოთხოვნებს:
ა) მარშრუტიზაციისა და IPSec Tunnel ტექნოლოგიის მხარდაჭერა;
ბ) შიფრაციის პროტოკოლის 3DES მხარდაჭერა;
გ) ჰეშირების პროტოკოლის SHA მხარდაჭერა.
2.3 სამინისტროს ინფრასტრუქტურაში მომსახურების სააგენტოს ჩართვას, სამინისტროს ინფრასტრუქტურის გამართულ მუშაობას და მისი შეუფერხებლად გამოყენების მხარდაჭერას უზრუნველყოფს მომსახურების სააგენტო.
2.4 მონაცემთა გაცვლის ინფრასტრუქტურაში სამინისტროს ჩართვას, მონაცემთა გაცვლის ინფრასტრუქტურის გამართულ მუშაობას და მისი შეუფერხებლად გამოყენების მხარდაჭერას უზრუნველყოფს მონაცემთა გაცვლის სააგენტო.
2.5 სამინისტრო ხელშეკრულების ამოქმედებიდან 10 (ათი) სამუშაო დღის ვადაში უკავშირდება მონაცემთა გაცვლის სააგენტოს უფლებამოსილ  წარმომადგენელს -  ხელშეკრულების 6.2 პუნქტით გათვალისწინებულ პირს, რის შემდეგაც მხარეები ერთობლივად, 5 (ხუთი) სამუშაო დღის ვადაში  უზრუნველყოფენ დახურული კერძო ქსელის (VPN) კონფიგურირებას (გამართვას).
2.6 დახურული კერძო ქსელით ინფორმაციის გამოთხოვა-მიწოდებისას სააგენტოსა და მომსახურების სააგენტოს მიერ ერთმანეთის ამოცნობა(აუთენტიფიკაცია) ხორციელდება სააგენტოს მიერ გაცემული ელექტრონული სერტიფიკატის მეშვეობით. სააგენტო ხელშეკრულების ამოქმედებიდან 10 (ათი) სამუშაო დღის ვადაში ხელშეკრულების 9.1 პუნქტით განსაზღვრულ მომსახურების სააგენტოს წარმომადგენელს  გადასცემს ელექტრონულ სერტიფიკატს, რის თაობაზეც სააგენტოსა და მომსახურების სააგენტოს შორის ფორმდება მიღება-ჩაბარების აქტი. სერტიფიკატის შეცვლის საჭიროების შემთხვევაში, მომსახურების სააგენტო  მიმართავს სააგენტოს, რომელიც 3 (სამი) სამუშაო დღის ვადაში გამოსცემს ახალ სერტიფიკატს მომსახურების სააგენტოს მიერ წარდგენილი მონაცემებით (პარამეტრებით). სააგენტო უფლებამოსილია დამატებითი უსაფრთხოების უზრუნველსაყოფად, საჭიროების შემთხვევაში, შეცვალოს ელექტრონული სერტიფიკატი და უზრუნველყოს შეცვლილი ელექტრონული სერტიფიკატის მომსახურების სააგენტოსათვის გადაცემა.
2.7 მომსახურების სააგენტოსათვის ელექტრონული სერტიფიკატის გადაცემა შესაძლოა მოხდეს როგორც მომსახურების სააგენტოს უფლებამოსილი წარმომადგენლისათვის პირადად გადაცემის, ფოსტის/ელექტრონული ფოსტის მეშვეობით გაგზავნის, ასევე ელექტრონული სერტიფიკატის სააგენტოს მონაცემთა გაცვლის სერვერზე განთავსების მეშვეობით. ელექტრონული სერტიფიკატის სააგენტოს მონაცემთა გაცვლის სერვერზე განთავსების შემთხვევაში, სააგენტო მომსახურების სააგენტოს გადასცემს მონაცემთა გაცვლის სერვერთან დაკავშირებისათვის საჭირო რეკვიზიტებს: სერვერის მისამართს, სერვერზე წვდომის მომხმარებლის სახელს და პაროლს.

მუხლი 3. ინფორმაციის გამოთხოვისა და მიწოდების წესი	Comment by Tamar Spanderashvili: დასაზუსტებელია მეთოდები
3.1 მონაცემთა გაცვლის ინფრასტრუქტურისა და სამინისტროს ინფრასტრუქტურის მეშვეობით  მომსახურების სააგენტოს მიერ ინფორმაციის გამოთხოვა და მისთვის ინფორმაციის მიწოდება ხორციელდება ხელშეკრულების  3.2-3.8  პუნქტებით გათვალისწინებული წესით.
3.2 ფიზიკური პირის პირადი ნომრის „GetDataUsingPrivateNumber“ მეთოდის გამოყენებით მოთხოვნის გამოგზავნისას, მომსახურების სააგენტოს მიეწოდება ფიზიკური პირის შესახებ სააგენტოს მონაცემთა ელექტრონულ ბაზაში არსებული, ამ ხელშეკრულების დანართით გათვალისწინებული მონაცემები.
3.3 ფიზიკური პირის გვარის, სახელის და დაბადების თარიღის (წლის, თვის, დღის - ცალ-ცალკე) „GetDataUsingCriteria“ მეთოდის გამოყენებით მოთხოვნის გამოგზავნისას, მომსახურების სააგენტოს მიეწოდება სააგენტოს მონაცემთა ელექტრონულ ბაზაში შესაბამისი მონაცემების მქონე ფიზიკურ პირზე არსებული პირადობის დამადასტურებელი ყველა დოკუმენტის შესახებ ხელშეკრულების დანართი №1-ით გათვალისწინებული მონაცემები.
3.4 ფიზიკური პირის პირადი ნომრის „GetPictureListByPrivateNumber“ მეთოდის გამოყენებით მოთხოვნის გამოგზავნისას,  მომსახურების სააგენტოს  მიეწოდება სააგენტოს მონაცემთა ელექტრონულ ბაზაში შესაბამის პირად ნომერზე დაფიქსირებული ბოლო სამი ფოტოსურათის მონაცემები.
3.5 ფიზიკური პირის პირადი ნომრისა და კალენდარული თარიღის - კონკრეტულ წლის, თვის და დღის (საათის, წუთის, წამისა და მილიწამის გარეშე) „IsDataChanged“ მეთოდის გამოყენებით მოთხოვნის გამოგზავნისას, მომსახურების სააგენტოს მიეწოდება ინფორმაცია მოწოდებულ კალენდარულ თარიღში ან ამ თარიღის შემდგომ, მოთხოვნის გამოგზავნის დღემდე სააგენტოს მონაცემთა ელექტრონულ ბაზაში არსებულ, მოწოდებული პირადი ნომრის მფლობელი პირის მონაცემებში განხორციელდა თუ არა ცვლილება, კერძოდ, განხორციელდა საცხოვრებელი ადგილის მიხედვით რეგისტრაცია, ან განხორციელდა პერსონალური მონაცემების, საცხოვრებელი ადგილის მიხედვით რეგისტრაციის მონაცემების, ან გაცემული პირადობის დამადასტურებელი დოკუმენტების მონაცემების ცვლილება.
3.6 კალენდარული თარიღის - კონკრეტულ წლის, თვის და დღის (საათის, წუთის, წამის და მილიწამის გარეშე) „GetUpdatedPersonsList“ მეთოდის გამოყენებით მოთხოვნის გამოგზავნისას, მომსახურების სააგენტოს მიეწოდება იმ ფიზიკურ პირთა პირადი ნომრების ჩამონათვალი, რომელთა შესახებ სააგენტოს მონაცემთა ელექტრონულ ბაზაში არსებულ მონაცემებში მომსახურების სააგენტოს მიერ გამოგზავნილ კალენდარულ თარიღში განხორციელდა პერსონალური მონაცემების, საცხოვრებელი ადგილის მიხედვით რეგისტრაციის მონაცემების ან გაცემული პირადობის დამადასტურებელი დოკუმენტების მონაცემების ცვლილება.
3.7 ფიზიკური პირის პირადი ნომრის „GetDataListUsingPrivateNumber“ მეთოდის გამოყენებით მოთხოვნის გამოგზავნისას, მომსახურების სააგენტოს მიეწოდება სააგენტოს მონაცემთა ელექტრონულ ბაზაში შესაბამის ფიზიკურ პირზე არსებული  პირადობის დამადასტურებელი ყველა დოკუმენტის, მათ შორის, გაუქმებული დოკუმენტის შესახებ ხელშეკრულების დანართი №1-ით გათვალისწინებული მონაცემები.
3.8 ფიზიკური პირის პირადი ნომრისა და დაბადების თარიღის „GetPersonDeathInfoByPnBd“ მეთოდის გამოყენებით მოთხოვნის გამოგზავნისას, მომსახურების სააგენტოს ხელშეკრულების დანართი №2-ის შესაბამისად მიეწოდება სააგენტოს მონაცემთა ელექტრონულ ბაზაში არსებული გარდაცვალების აქტის ჩანაწერის მონაცემები ან სააგენტოს მონაცემთა ელექტრონულ ბაზაში გარდაცვალების აღნიშვნის შესახებ ინფორმაცია. აღნიშნული მეთოდით ინფორმაციის გამოთხოვისას, მომსახურების სააგენტოს პასუხის სახით ეგზავნება შეტყობინება სააგენტოს მონაცემთა ელექტრონულ ბაზაში გარდაცვალების შესახებ მონაცემების ვერ მოძიების შესახებ, თუ აღმოჩნდა, რომ:
ა) მომსახურების სააგენტოს მიერ გამოგზავნილი იქნა არარსებული პირადი ნომრის და დაბადების თარიღის კომბინაცია;
ბ) მომსახურების სააგენტოს მიერ გამოგზავნილი პირადი ნომერი გაუქმებულია;
გ) პირზე გაცემული პირადობის დამადასტურებელი ბოლო დოკუმენტი გაუქმებულია მონაცემების გაყალბების საფუძვლით;
დ) მონაცემთა ელექტრონულ ბაზაში მოთხოვნილი რეკვიზიტებით არ ფიქსირდება გარდაცვალების შესახებ მონაცემები.
3.9 მომსახურების სააგენტოსათვის გადაცემული ელექტრონული სერტიფიკატის გამოყენებით, ამ ხელშეკრულებით დადგენილი წესით ინფორმაციის გამოთხოვისას, სააგენტოსთვის ინფორმაციის გამომთხოვად ითვლება მომსახურების სააგენტო, მიუხედავად მოთხოვნის ინიციატორი თანამშრომლის თანამდებობისა (სამუშაო ადგილისა და პოზიციისა).
4. ინფორმაციის გამოთხოვისა და მიწოდების აღრიცხვა
4.1 მხარეები ვალდებულნი არიან აწარმოონ ინფორმაციის გამოთხოვისა და მიწოდების ელექტრონული აღრიცხვა.
4.2 სააგენტო ვალდებულია აღრიცხოს ინფორმაციის მოთხოვნის საერთო რაოდენობა, თითოეული მოთხოვნის შინაარსი, მოთხოვნის შემოსვლის დრო, გაგზავნილი ინფორმაციის შინაარსი და გაგზავნის დრო.
4.3 სააგენტო ვალდებულია მიანიჭოს ყოველ წარმატებულად განხორციელებულ გზავნილს უნიკალური იდენტიფიკატორი, რომლის მეშვეობითაც ხორციელდება თითოეული მოთხოვნა-პასუხის იდენტიფიკაცია.
4.4 სამინისტრო აღრიცხავს მომსახურების სააგენტოს მიერ გამოთხოვილი ინფორმაციის საერთო რაოდენობას, თითოეული მოთხოვნის გაგზავნის დროსა და შინაარსს, მიღებული ინფორმაციის შინაარსსა და დროს.
4.5 სამინისტრო უზრუნველყოფს მომსახურების სააგენტოსგან გაგზავნილი ყოველი მოთხოვნის ავტორის (მომხმარებლის) იდენტიფიცირებასა და აღრიცხვას.
4.6 მონაცემთა გაცვლის სააგენტო აღრიცხავს მონაცემთა გაცვლის ინფრასტრუქტურის მეშვეობით ინფორმაციის გამოთხოვის საერთო რაოდენობას, თითოეული მოთხოვნის შემოსვლისა და გაგზავნის დროს.
4.7 მონაცემთა გაცვლის სააგენტო მონაცემთა გაცვლის ინფრასტრუქტურის მეშვეობით ყოველ წარმატებულად განხორციელებულ გზავნილს ანიჭებს უნიკალურ იდენტიფიკატორს, რომლის მეშვეობითაც ხორციელდება თითოეული მოთხოვნა-პასუხის იდენტიფიკაცია.
5.მხარეთა უფლება-მოვალეობანი
5.1 სააგენტო ვალდებულია:
ა) სამინისტროს მიერ ინფორმაციის გამოთხოვის შემთხვევაში, უზრუნველყოს მონაცემთა ელექტრონულ ბაზაში არსებული ინფორმაციის მონაცემთა გაცვლის სააგენტოსათვის მიწოდება ამ ხელშეკრულებით დადგენილი წესით, რომელიც, თავის მხრივ, უზრუნველყოფს სააგენტოს მიერ მიწოდებული ინფორმაციის მომსახურების სააგენტოსათვის გადაგზავნას;
ბ) უზრუნველყოს მომსახურების სააგენტოსათვის მიწოდებულ და მონაცემთა ელექტრონულ ბაზაში დაცულ ინფორმაციას შორის სისწორე;
გ) ფიზიკური პირის სახელზე გადამოწმებულ მონაცემებში აღმოჩენილი ურთიერთშეუსაბამობის ან პირის იდენტიფიცირების შეუძლებლობის შემთხვევაში, მომსახურების სააგენტოს მიერ სააგენტოს ცხელ ხაზზე (995 32 2 40 10 10) ან/და სააგენტოსთვის წინაწარ ცნობილი მომსახურების სააგენტოს უფლებამოსილი პირის მხრიდან ელექტრონული ფოსტის (servicedesk@sda.gov.ge) მეშვეობით დაკავშირების საფუძველზე, გადაამოწმოს ინფორმაცია სააგენტოში დაცული მატერიალური დოკუმენტების საშუალებით და შედეგები არაუგვიანეს მომდევნო სამუშაო დღის ბოლომდე (18 სთ 30 წთ–მდე  ყოველდღე შაბათ–კვირისა და საქართველოს შრომის კოდექსით გათვალისწინებული უქმე დღეების გარდა) ტელეფონის ან/და ელექტრონული ფოსტის (servicedesk@sda.gov.ge) მეშვეობით აცნობოს მომსახურების სააგენტოს;
დ) ამ ხელშეკრულებით დადგენილ ვადებში და წესით გამოსცეს მომსახურების სააგენტოს აუთენტიფიკაციისათვის საჭირო ელექტრონული სერტიფიკატი;
ე) მომსახურების სააგენტოს მოთხოვნის საფუძველზე, 3 (სამი) სამუშაო დღის ვადაში და მოთხოვნის შესაბამისი ფორმით, წარუდგინოს მომსახურების სააგენტოს ხელშეკრულების 4.2 პუნქტით განსაზღვრული ინფორმაცია;
ვ) მონაცემთა გაცვლის სააგენტოს და სამინისტროს მოთხოვნის საფუძველზე, 3 (სამი) სამუშაო დღის ვადაში და მოთხოვნის შესაბამისი ფორმით, წარუდგინოს მომთხოვნ მხარეს ხელშეკრულების 4.2 პუნქტით განსაზღვრული ინფორმაცია (ინფორმაციის მოთხოვნის საერთო რაოდენობა, თითოეული მოთხოვნის შემოსვლის და  გაგზავნის დრო);
ზ) ხელშეკრულების 6.2 პუნქტით განსაზღვრულ მონაცემთა გაცვლის სააგენტოს, სამინისტროს და მომსახურების სააგენტოს უფლებამოსილ პირებს აცნობოს საკუთარი ინფრასტრუქტურის წვდომაზე წინასწარ ცნობილი შეფერხების თაობაზე, შეფერხებამდე არაუგვიანეს 2 (ორი) სამუშაო დღით ადრე;
თ) ხელშეკრულების 6.2 პუნქტით განსაზღვრულ მონაცემთა გაცვლის სააგენტოს უფლებამოსილ პირს აცნობოს საკუთარი ინფრასტრუქტურის ტექნიკური ცვლილების თაობაზე, ცვლილებამდე არაუგვიანეს 2 (ორი) სამუშაო დღით ადრე;
ი) არ დაუშვას მომსახურების სააგენტოსაგან მიღებული ინფორმაციის გადაცემა ან სხვაგვარი ხელმისაწვდომობა მესამე პირებისათვის (გარდა, კანონმდებლობით პირდაპირ გათვალისწინებული შემთხვევებისა), როგორც ხელშეკრულების მოქმედების განმავლობაში, ისე მისი დასრულების შემდგომ.
5.2 სააგენტო უფლებამოსილია:
ა) სამინისტროსა და მონაცემთა გაცვლის სააგენტოს მოსთხოვოს, შესაბამისად, ხელშეკრულების 4.4 და 4.6 პუნქტებით გათვალისწინებული ინფორმაციის აღრიცხვის მონაცემების წარმოდგენა მოთხოვნიდან 3 (სამი) სამუშაო დღის ვადაში;
ბ) განახორციელოს  სამინისტროს მიერ სამინისტროს ინფრასტრუქტურისა და მონაცემთა გაცვლის ინფრასტრუქტურის მეშვეობით მომსახურების სააგენტოსათვის ინფორმაციის მიწოდების მონიტორინგი და აღრიცხვიანობის შემოწმება;
გ) სამინისტროს ან/და მომსახურების სააგენტოს მოსთხოვოს ხელშეკრულების პირობების შესრულების მონიტორინგისთვის აუცილებელი სხვა ინფორმაციის წარმოადგენა.
5.3 სამინისტრო ვალდებულია:
ა) სააგენტოს მონაცემთა ელექტრონულ ბაზაში ფიზიკურ პირზე არსებული ინფორმაციის მომსახურების სააგენტოსათვის მიწოდების მიზნით, უზრუნველყოს მხარეთა მიერ სამინისტროს ინფრასტრუქტურით სარგებლობა;
ბ) უზრუნველყოს სამინისტროს ინფრასტრუქტურის მდგრადი და გამართული ფუნქციონირება, მისი უსაფრთხოება და ხელშეკრულების მხარეთა მიერ სამინისტროს ინფრასტრუქტურის გამოყენებისთვის აუცილებელი ინფორმაციული მხარდაჭერა;
გ) უზრუნველყოს მომსახურების სააგენტოს მოთხოვნის სააგენტოსთვის დაუყოვნებლივ მიწოდება და  მომსახურების სააგენტოსათვის მის მოთხოვნაზე სააგენტოს პასუხის დროული მიწოდება;
დ) არ დაუშვას სააგენტოს მონაცემთა ბაზაზე მესამე პირთა დაშვება (წვდომა), სააგენტოსგან მიღებული ინფორმაციის (გარდა საჯარო ინფორმაციისა) მესამე პირებისათვის გადაცემა, გადაცემის მიზნით დამუშავება/სისტემატიზაცია ან/და სხვაგვარი ხელმისაწვდომობა (გარდა კანონმდებლობით პირდაპირ გათვალისწინებული შემთხვევებისა), როგორც ხელშეკრულების მოქმედების ვადის განმავლობაში, ისე - მისი ვადის გასვლის შემდგომ. აღნიშნული არ ვრცელდება სააგენტოს მონაცემთა ბაზიდან მიღებული ინფორმაციის მომსახურების სააგენტოსათვის გადაცემასა და გადაცემის მიზნით დამუშავება/სისტემატიზაციაზე;
ე) უზრუნველყოს ხელშეკრულების ფარგლებში მის მიერ მიღებული და გაგზავნილი ინფორმაციის კონფიდენციალობა და უსაფრთხოება.
5.4 სამინისტრო უფლებამოსილია სააგენტოს მოსთხოვოს ხელშეკრულების 4.2 პუნქტით გათვალისწინებული ინფორმაციის აღრიცხვის მონაცემების წარმოდგენა მოთხოვნიდან 3 (სამი) სამუშაო დღის ვადაში მოთხოვნის შესაბამისი ფორმით.
5.5 მომსახურების სააგენტო ვალდებულია:
ა) უზრუნველყოს სააგენტოს მონაცემთა ელექტრონული ბაზიდან ინფორმაციის გამოთხოვა ამ ხელშეკრულებით გათვალისწინებული წესით და მხოლოდ საქართველოს კანონმდებლობით განსაზღვრული საკუთარი უფლებამოსილებების განსახორციელებლად;
ბ) სააგენტოს მოთხოვნის საფუძველზე, მოთხოვნიდან 3 (სამი) სამუშაო დღის ვადაში სააგენტოს წარუდგინოს ხელშეკრულების პირობების შესრულების მონიტორინგისთვის აუცილებელი ინფორმაცია;
გ) არ დაუშვას სააგენტოს მონაცემთა ბაზაზე მესამე პირთა დაშვება (წვდომა), სააგენტოსგან მიღებული ინფორმაციის (გარდა საჯარო ინფორმაციისა) მესამე პირებისათვის გადაცემა, გადაცემის მიზნით დამუშავება/სისტემატიზაცია ან/და სხვაგვარი ხელმისაწვდომობა (გარდა კანონმდებლობით პირდაპირ გათვალისწინებული შემთხვევებისა), როგორც ხელშეკრულების მოქმედების ვადის განმავლობაში, ისე - მისი ვადის გასვლის შემდგომ.
5.6 მომსახურების სააგენტო უფლებამოსილია:
ა) სააგენტოს მოსთხოვოს ხელშეკრულების 4.2 პუნქტით გათვალისწინებული ინფორმაციის აღრიცხვის მონაცემების წარმოდგენა მოთხოვნიდან 3 (სამი) სამუშაო დღის ვადაში;
ბ)	ფიზიკური პირის სახელზე გადამოწმებულ მონაცემებში აღმოჩენილი ურთიერთშეუსაბამობის ან პირის იდენტიფიცირების შეუძლებლობის შემთხვევაში, დაუკავშირდეს სააგენტოს ელექტრონული ფოსტის (servicedesk@sda.gov.ge) მეშვეობით და სააგენტოსგან არა უგვიანეს მომდევნო სამუშაო დღის ბოლომდე – 18 სთ 30 წთ–მდე (ყოველდღე, შაბათ–კვირის და საქართველოს შრომის კოდექსით გათვალისწინებული უქმე დღეების გარდა) მიიღოს კონკრეტულ საკითხთან დაკავშირებით პირის იდენტიფიკაციისთვის საჭირო ინფორმაცია ელექტრონული ფოსტის (servicedesk@sda.gov.ge) საშუალებით.
5.7 მონაცემთა გაცვლის სააგენტო ვალდებულია:
ა) სააგენტოს მონაცემთა ელექტრონულ ბაზაში ფიზიკურ პირზე არსებული ინფორმაციის მომსახურების სააგენტოსათვის მიწოდების მიზნით, უზრუნველყოს მხარეთა მიერ მონაცემთა გაცვლის ინფრასტრუქტურით სარგებლობა;
ბ) უზრუნველყოს მონაცემთა გაცვლის ინფრასტრუქტურის მდგრადი და გამართული ფუნქციონირება, მისი უსაფრთხოება და მონაცემთა გაცვლის ინფრასტრუქტურის გამოყენებისთვის აუცილებელი ინფორმაციული მხარდაჭერა;
გ) უზრუნველყოს სამინიტროს გავლით მომსახურების სააგენტოს მოთხოვნის სააგენტოსთვის დაუყოვნებლივ მიწოდება და მომსახურების სააგენტოსათვის მის მოთხოვნაზე სააგენტოს პასუხის სამინისტროს გავლით დროული მიწოდება;
დ) სააგენტოს მოთხოვნის შემთხვევაში, 3 (სამი) სამუშაო დღის ვადაში და სააგენტოსთან შეთანხმებული ფორმატით მიაწოდოს სააგენტოს ხელშეკრულების 4.6 პუნქტით გათვალისწინებული ინფორმაციის აღრიცხვის მონაცემები;
ე) მონაცემთა გაცვლის ინფრასტრუქტურაზე წვდომის წინასწარ ცნობილი შეფერხებების თაობაზე აცნობოს ხელშეკრულების 6.2 პუნქტით განსაზღვრულ სამინისტროსა და სააგენტოს უფლებამოსილ პირებს შეფერხებამდე არაუგვიანეს 2 (ორი) სამუშაო დღით ადრე;
ვ) მონაცემთა გაცვლის ინფრასტრუქტურის ტექნიკური ცვლილებების თაობაზე აცნობოს ხელშეკრულების 6.2 პუნქტით განსაზღვრულ სააგენტოს უფლებამოსილ პირს ცვლილებამდე არაუგვიანეს 2 (ორი) სამუშაო დღით ადრე და უზრუნველყოს ტექნიკური სამუშაოების ჩატარება სააგენტოსთან შეთანხმებული გრაფიკით;
ზ) არ დაუშვას სააგენტოს მონაცემთა ბაზაზე მესამე პირთა დაშვება (წვდომა), სააგენტოსგან მიღებული ინფორმაციის მესამე პირებისათვის გადაცემა, გადაცემის მიზნით დამუშავება/სისტემატიზაცია ან/და სხვაგვარი ხელმისაწვდომობა (გარდა, კანონმდებლობით პირდაპირ გათვალისწინებული შემთხვევებისა), როგორც ხელშეკრულების მოქმედების ვადის განმავლობაში, ისე - მისი ვადის გასვლის შემდგომ. აღნიშნული არ ვრცელდება სააგენტოს მონაცემთა ბაზიდან მიღებული ინფორმაციის მომსახურების სააგენტოსათვის მიწოდებაზე;
თ) უზრუნველყოს მონაცემთა გაცვლის ინფრასტრუქტურის მიერ მიღებული და გაგზავნილი ინფორმაციის კონფიდენციალობა და უსაფრთხოება.
5.4 მონაცემთა გაცვლის სააგენტო უფლებამოსილია:
ა) წინამდებარე ხელშეკრულების მოთხოვნათა შესაბამისად, მიიღოს და გასცეს მომსახურების სააგენტოს მიერ მონაცემთა გაცვლის ინფრასტრუქტურის მეშვეობით მოთხოვნილი ინფორმაცია;
ბ) სამინისტროს მოსთხოვოს ხელშეკრულების 4.4 პუნქტით გათვალისწინებული ინფორმაციის წარმოდგენა (გამოთხოვილი ინფორმაციის საერთო რაოდენობა, თითოეული მოთხოვნის გაგზავნის და მიღებული ინფორმაციის დრო);
გ) სააგენტოს მოსთხოვოს ხელშეკრულების 4.2 პუნქტით გათვალისწინებული ინფორმაციის წარმოდგენა - (მომსახურების სააგენტოს მიერ ინფორმაციის მოთხოვნის საერთო რაოდენობა, თითოეული მოთხოვნის შემოსვლის და გაგზავნის დრო).

6. მხარეთა კომუნიკაციის პირობები
6.1 მხარეები ერთმანეთის ინფორმირებას ახდენენ ამ მუხლში მითითებული საკონტაქტო ელექტრონული ფოსტის,  სატელეფონო ან/და წერილობითი შეტყობინებების გამოყენებით.
6.2 ამ ხელშეკრულებით გათვალისწინებულ საკითხებზე მხარეთა უფლებამოსილი პირები არიან: სააგენტოს მხრიდან - გარე მომხმარებლებთან ურთიერთობების მართვის სამსახურის უფროსი - ზურაბ ქუქჩიშვილი (ტელ.: 2357980; ელ. ფოსტა:z.kukchishvili@sda.gov.ge); მონაცემთა გაცვლის სააგენტოს მხრიდან - მონაცემთა გაცვლის ინფრასტრუქტურის სამმართველოს უფროსი - ნიკოლოზ გაგნიძე (ტელ.:  (995 32) 2 91 51 40; მობ. 555 606003; ელ. ფოსტა: ngagnidze@dea.gov.ge); სამინისტროს მხრიდან - თანამდებობა - სახელი გვარი (ტელ.: ________; ელ. ფოსტა:______);  მომსახურების სააგენტოს  მხრიდან - თანამდებობა - სახელი გვარი (ტელ.: ________; ელ. ფოსტა ___________).	Comment by Tamar Spanderashvili: შეავსეთ	Comment by Tamar Spanderashvili: შეავსეთ
6.3 ხელშეკრულების 6.2 პუნქტით გათვალისწინებულ პირთა გარდა, ხელშეკრულების შესრულებასთან დაკავშირებულ საკითხებზე უფლებამოსილნი არიან მათი მოვალეობის შემსრულებელი პირები.
6.4 ხელშეკრულების 6.2 პუნქტით გათვალისწინებულ პირთა ან/და  მათი მონაცემების შეცვლის შემთხვევაში, შესაბამისი მხარე ვალდებულია აღნიშნულის თაობაზე დაუყოვნებლივ აცნობოს ხელშეკრულების დანარჩენ მხარეებს. ხელშეკრულებაში შესაბამისი ცვლილების ასახვას უზრუნველყოფს სააგენტო.
6.5 სააგენტო ელექტრონული ფოსტის (servicedesk@sda.gov.ge) მეშვეობით დაკავშირების საფუძველზე მომსახურების სააგენტოს ამავე ფორმით ინფორმაციას აწვდის მხოლოდ იმ შემთხვევებში, თუ ელექტრონული ფოსტის (servicedesk@sda.gov.ge) მეშვეობით დაკავშირება მოხდა სააგენტოსთვის წინასწარ ცნობილი მომსახურების სააგენტოს უფლებამოსილი პირების მიერ.

7. მიღება-ჩაბარების აქტის გაფორმებაზე უფლებამოსილი პირები
7.1 ელექტრონული სერტიფიკატის მიღება-ჩაბარების აქტის გაფორმებაზე უფლებამოსილი პირები არიან: სააგენტოს მხრიდან -  გიორგი ჯიჩოშვილი (GIORGI JICHOSHVILI, პირადი №24001002528; ტელ.: 577200220; ელ. ფოსტა: g.jichoshvili@sda.gov.ge), ხოლო  მომსახურების სააგენტოს  მხრიდან  - თანამდბეობა - სახელი გვარი ( სახელი გვარი ლათინურად, პირადი ნომერი; ტელ.: _______; ელ. ფოსტა:______).	Comment by Tamar Spanderashvili: შეავსეთ
7.2 ხელშეკრულების 7.1 პუნქტით გათვალისწინებულ მიღება-ჩაბარების აქტზე ხელმოწერის უფლებამოსილება აქვთ, აგრეთვე, შესაბამის პირთა მოვალეობის შემსრულებელ პირებს.
7.3 ხელშეკრულების 7.1 პუნქტით გათვალისწინებულ მიღება-ჩაბარების აქტზე ხელმომწერ პირთა ან/და მათი თანამდებობის ცვლილების შემთხვევაში, შესაბამისი მხარე ვალდებულია აღნიშნულის თაობაზე დაუყოვნებლივ აცნობოს ხელშეკრულების დანარჩენ მხარეებს. ხელშეკრულებაში შესაბამისი ცვლილების ასახვის პროცესის ორგანიზებას  უზრუნველყოფს სააგენტო.
7.4 მიღება-ჩაბარების აქტი შესაძლოა გაფორმდეს ციფრული ხელმოწერის გამოყენებითაც, ”ელექტრონული ხელმოწერისა და ელექტრონული დოკუმენტის შესახებ” საქართველოს კანონის შესაბამისად.
8. მხარეთა პასუხისმგებლობა და დავის გადაწყვეტის წესი
8.1 ამ ხელშეკრულებით ნაკისრი ვალდებულებების შეუსრულებლობისთვის ან არაჯეროვანი შესრულებისათვის მხარეები პასუხს აგებენ საქართველოს კანონმდებლობის შესაბამისად.
8.2 მხარეთა შორის სადავო საკითხები წყდება მოლაპარაკების გზით, შეთანხმების მიუღწევლობის შემთხვევაში - დავას განიხილავს სასამართლო.
8.3 ხელშეკრულების 5.3 პუნქტის „დ“ ქვეპუნქტითა და 5.5 პუნქტის „გ“ ქვეპუნქტით დადგენილი მოთხოვნის დარღვევის შემთხვევაში, შესაბამისად, სამინისტროსა და მომსახურების სააგენტოს ეკისრება პირგასამტეხლო 5 000 (ხუთი ათასი) ლარის ოდენობით, რაც არ გამორიცხავს საქართველოს კანონმდებლობით გათვალისწინებული პასუხისმგებლობის სხვა ზომის გამოყენების შესაძლებლობას.
8.4 ხელშეკრულებით გათვალისწინებული პირგასამტეხლო მხარეს დაეკისრება ზიანის ანაზღაურების ვალდებულებისაგან დამოუკიდებლად.
9. ფორს-მაჟორი
9.1 მხარეები არ არიან პასუხისმგებელნი თავიანთი ვალდებულებების სრულ ან ნაწილობრივ შეუსრულებლობაზე, თუ ეს შეუსრულებლობა გამოწვეულია ისეთი გარემოებებით, როგორიცაა წყალდიდობა, ხანძარი, მიწისძვრა და სხვა სტიქიური მოვლენები, აგრეთვე საომარი მოქმედებები თუ ისინი უშუალო ზემოქმედებას ახდენენ ხელშეკრულების შესრულებაზე. ხელშეკრულების შესრულების ვადა გადაიწევს შესაბამისი დროით,  ფორს-მაჟორის გამომწვევ გარემოებათა დასრულებამდე.
9.2 მხარე, რომელსაც შეექმნა ფორს-მაჟორული გარემოება 3 (სამი) სამუშაო დღის ვადაში აცნობებს ხელშეკრულების სხვა მონაწილეებს ვალდებულების შეუსრულებლობის მიზეზებს და მათი შესრულების მოსალოდნელ თარიღს, რის შემდეგაც, ნაკისრი ვალდებულებების შესრულება შეიძლება გადაიდოს ფორს-მაჟორის გაგრძელების ვადით ან ხელშეკრულება შეწყდეს მხარეთა შეთანხმებით.
10. ხელშეკრულების მოქმედების ვადა და ცვლილებები ხელშეკრულებაში
10.1 წინამდებარე ხელშეკრულება ამოქმედდება 2014 წლის -------- ------------დან და  ძალაშია 2015 წლის---------------------ის ჩათვლით.
10.2 წინამდებარე ხელშეკრულების პირობების შეცვლა დასაშვებია მხარეთა ერთობლივი წერილობითი შეთანხმებით.
11. ხელშეკრულების დამატებითი პირობები
11.1 წინამდებარე ხელშეკრულება შედგენილია 4 (ოთხი) ეგზემპლარად, თითოეულ მხარეს გადაეცემა თითო ეგზემპლარი.
11.2 ხელშეკრულების თითოეული მხარე უფლებამოსილია შეწყვიტოს ხელშეკრულება შეწყვეტის თარიღამდე 10 (ათი) კალენდარული დღით ადრე წერილობითი შეტყობინების ხელშეკრულების მეორე მხარისათვის გაგზავნის გზით.
11.3 ხელშეკრულების რომელიმე პუნქტის/ქვეპუნქტის გაუქმება/ბათილობა არ გამოიწვევს მთლიანად ხელშეკრულების გაუქმებას/ბათილობას, თუ იგი დაიდებოდა ასეთი გაუქმებული/ბათილი პუნქტის/ქვეპუნქტის გარეშეც.
11.4 ხელშეკრულების დანართები წარმოადგენს მის განუყოფელ ნაწილს.
12. მხარეთა რეკვიზიტები
12.1 სსიპ „სახელმწიფო სერვისების განვითარების სააგენტო“ - მის.: თბილისი, 0154, აკ. წერეთლის გამზირი №67ა, ს/კოდი 202307404.
12.2. სსიპ „მონაცემთა გაცვლის სააგენტო“ – მის.: ქ. თბილისი, წმინდა ნიკოლოზის/ნ. ჩხეიძის №2, ს/კოდი 204577699.
12.3 საქართველოს შრომის, ჯანმრთელობისა და სოციალური დაცვის სამინისტრო - მის.: თბილისი, აკ. წერეთლის გამზირი №114.
12.4 სსიპ  „სოციალური მომსახურების სააგენტო“ - მის.: თბილისი, 0119, წერეთლის გამზირი №144, ს/კოდი 202178927.



დანართი №1
	რეკვიზიტის სახელი
	რეკვიზიტის ტიპი
	რეკვიზიტის მნიშვნელობა

	PersonID
	long
	პირის უნივერსალური იდენტიფიკატორი

	SocialID
	string
	პირის უნივერსალური იდენტიფიკატორი2 

	PrivateNumber
	string
	პირადი ნომერი

	LastName
	string
	გვარი

	FirstName
	string
	სახელი

	MiddleName
	string
	მამის სახელი

	BirthDate
	dateTime
	დაბადების თარიღი

	BirthPlace
	string
	დაბადების ადგილი

	Gender
	short
	სქესი

	PersonCondition
	long
	პირის სპეც. აღნიშვნის მდგომარეობის იდენტიფიკატორი

	PersonStatus
	short
	პირის სპეც. აღნიშვნის სტატუსის იდენტიფიკატორი

	Citizenship
	string
	მოქალაქეობა

	CitizenshipCode
	string
	მოქალაქეობის გამცემი ქვეყნის სამნიშნა კოდი (ლათინურად, სტანდარტული)

	DoubleCitizenship
	string
	ორმაგიმოქალაქეობა

	DoubleCitizenshipCode
	string
	ორმაგი მოქალაქეობის გამცემი ქვეყნის სამნიშნა კოდი (ლათინურად, სტანდარტული)

	IsPersonDead
	boolean
	ინფორმაცია პირის გარდაცვალების თაობაზე (true / false)

	DocumentID
	long
	დოკუმენტის უნივერსალური იდენტიფიკატორი

	IdCardUID 
	string
	პირადობის (ბინადრობის) ელექტრონული მოწმობის უკონტაქტო ჩიპის იდენტიფიკატორი (ბრუნდება მხოლოდ FetchDocumentByUID მეთოდის გამოყენების შემთხვევაში)

	IsIdCard
	boolean
	პირადობაა (ბინადრობაა) თუ პასპორტი ( true – პირადობა/ბინადრობა, false – პასპორტი)

	DocumentTypeID
	short
	დოკუმენტის ტიპის იდენტიფიკატორი

	DocumentDescription
	string
	დოკუმენტის დასახელება

	IdCardSerial
	string
	პირადობის (ბინადრობის) მოწმობის სერია

	IdCardNumber
	string
	პირადობის(ბინადრობის) მოწმობის ნომერი

	IdCardIssueDate
	dateTime
	პირადობის(ბინადრობის) მოწმობის გაცემის თარიღი

	IdCardIssuer
	string
	პირადობის (ბინადრობის) მოწმობის გამცემი სამსახური

	IdCardValidDate
	dateTime
	პირადობის(ბინადრობის) მოწმობის მოქმედების ვადა

	PaspNumber 
	string
	პასპორტის ნომერი

	PaspIssueDate
	dateTime
	პასპორტის გაცემის თარიღი

	PaspIssuer 
	string
	პასპორტის გამცემი სამსახური

	PaspValidDate
	dateTime
	პასპორტის მოქმედების ვადა

	Condition
	long
	დოკუმენტის მდგომარეობის იდენტიფიკატორი

	Status
	short
	დოკუმენტის სტატუსის იდენტიფიკატორი

	DocumentStatusEnum
	string
	დოკუემნტის სტატუსი (Rejected - გაუქმებული; Active - აქტიური)

	DocumentStatusStr
	string
	დოკუმენტის სტატუსი (აქტიური, გაუქმებული)

	IsDocumentLost
	boolean
	ინფორმაცია დოკუმენტის დაკარგვის შესახებ (true / false)

	RejectedDate
	dateTime
	დოკუმენტის გაუქმების თარიღი

	Photos
	base64Binary
	დოკუმენტის შესაბამისი ფოტო ან რამოდენიმე ფოტო თუ კი დოკუმენტის შესაბამისი სურათი არ არსებობს

	LivingPlaceID
	long
	რეგისტრაციის მისამართის იდენტიფიკატორი

	LivingPlace
	string
	რეგისტრაციის მისამართი ან ინფორმაცია რომ მოქალაქე არა არის რეგისტრირებული არცერთ მისამართზე

	LivingPlaceRegDate
	dateTime
	რეგისტრაციის თარიღი

	LivingPlaceRegEndDate
	dateTime
	რეგისტრაციიდან მოხსნის თარიღი

	RegionID
	long
	რეგისტრაციის მისამართი - რაიონის/რეგიონის იდენტიფიკატორი

	RegionStr
	string
	რეგისტრაციის მისამართი - რაიონის/რეგიონის დასახელება

	FaLivingPlace
	string
	ფაქტიური მისამართი

	ResponseID 
	string
	ობიექტის უნივერსალური იდენტიფიკატორი (გენერირდება ობიექტის ველების მნიშვნელობების ჰეშირებით)

	ResponseCode
	string
	პასუხის შესაძლო ვარიანტები : UNEXPETC_ERROR or ID_CARD_FORMAT_ERROR or ID_CARD_PARAMETERS_ERROR or PRIVATE_NUMBER_FORMAT_ERROR or OK or PRIVATE_NUMBER_NOT_FOUND or ID_CARD_SERIAL_NOT_MATCHED or ID_CARD_NUMBER_NOT_MATCHED or ID_CARD_NOT_FOUND or PERSON_INFO_IS_CLOSED




დანართი №2

	რეკვიზიტის სახელი
	რეკვიზიტის მნიშვნელობა

	PrivateNumber (String)
	პირადი ნომერი

	LastName (String)
	გვარი

	FirstName (String)
	სახელი

	BirthDate (Date Time)
	დაბადების თარიღი

	DeathDate (DateTime)
	გარდაცვალების თარიღი

	DeathActRegistrarionDate (DateTime)
	გარდაცვალების რეგისტრაციის თარიღი

	DeatMarkDate (Date Time)
	მონაცემთა ბაზაში გარდაცვალების აღნიშვნის თარიღი

	ResponceStatus (Int16)
	პასუხის სტატუსი (1- გარდაცვალება რეგისტრირებულია; 2- ფიქსირდება მხოლოდ გარდაცვალების აღნიშვნა; 3 - გარდაცვალების შესახებ მონაცემები ვერ მოიძებნა)

	ResponceStatusDescription (String)
	პასუხის სტატუსის განმარტება

	GenerateDate (DateTime)
	მონაცემების გენერირების თარიღი

